
〈過讀。玩味頭屢掉。正如啜名酒。雖愛不忍釂。看君亦華髮。氣壓萬年少。予昔從茶山。辱賞三語妙。文章老不進。憔悴今可吊。誰知牛車鐸。黄鍾乃同〉

〈調。願君時來過。勿恤俗子誚。謝王子林判院惠詩編。　文章有定價。議論有至公。我不如誠賫。此評天下同。王子江西秀。詩有誠齋風。今年入脩〉

〈門。軒軒若飛鴻。人言誠齋詩。浩然與俱東。字字若長城。梯衝何由攻。我望已畏之。謹避不欲逢。一日來叩門。錦囊出幾空我欲與馳逐。未交力已窮。〉

〈太息謂王子。諸人無此功。騎驢上灞橋。買酒醉新豐。知子定有人。詎必老鈍翁。觀渡江諸人詩　中朝文有漢唐風。南渡詩人尚數公。正使詞源〉

〈有深淺。病懷羈思亦相同。　雜詩　半年不讀書。顧影疑非我。乃知百年中。如此過亦可。書能作汝崇。識字果非福。明年倘未死。樂哉駕黄犢。　伐〉

〈性無蛾眉。腐腸無㫖酒。齋居亦得疾。果無第一手。才不如嵇康。疏懶則過之。雖有絶交書。不作幽債詩。　偶觀舊詩書嘆。　吾道運無積。何至墮畦〉

〈畛。醯鷄舞瓮天。乃復自拘窘。外物豈移人。子顧不少忍。鶴井與狐妖。正可付一哂。繁華夢境閙。零亂空花霣。可憐憨書生。尚學居易稹。我昔亦未免。〉

〈吟哦啄肝腎。落筆過白雨。聚槁森束荀。幸能悟差早。念念常自憫。安得從碩儒。稽首謝不敏。四月二十八日作。　四月欲盡五月初。九十未及八〉

〈十餘。開口何曾。談世事。收身且復愛吾廬。　行遍人間病不禁。鬢毛飽受雪霜侵。茅檐一夜蕭蕭雨。洗盡平生幻妄心。　出游歸卧得雜詩　江天〉

〈缺月西南落。村路寒鷄一再鳴。自笑此身羈旅慣。野橋孤店每關情。　江村何處小茅茨。紅杏青蒲雨過時。半幅生絹大年盡。一聯新句少游詩。〉

〈眼明未了觀山債。力在猶能涉水行。莫笑軒然誇老健。身存終勝得浮名。壯歲經春在醉鄉。老來數酌不禁當。正須獨倚蒲團坐。領略明窗半篆香。〉

〈兒扶行飯出柴扉。傴僂方嗟氣力微。道側偶逢耘夌叟。倚鋤閑話兩忘　歸。乆讀仙經學養形。未容便應少微星。一枝新鍜金鴉觜。更向名山斸〉

〈茯苓。　薺花如雪滿中庭。乍出芭蕉一寸青。老子掩關常謝客。短蓑鋤菜伴園丁。　晚交數子多才傑。誰肯頻來寂寞鄉。但寄好詩三四幅。絶勝共〉

〈笑億千場。　醉吟絶句　少日沉迷汗簡青。如今毁譽兩冥冥。書生弄筆如何信。只合花前醉不醒。　驅使難憑赤丁子。傳呼底用蒼頭兒。世間如〉

〈夢身如寄。春去花空欲沉誰。　牽經司禮人誰聽。是古非今世共憎。何似對花傾緑酒。自歌一曲醉騰騰。　山遮水隔重重堠。雨練風柔處處花。一〉


〈病半年能不死。又將此恨醉天涯。　雜賦絶句　地爐夜爇麻䕸暖。瓦鬴晨烹豆粥香。不是有心輕富貴。從來吾亦愛吾郷。　病起胷中一物無。夣〉

